ՏԵՂԵԿԱՆՔ  ՀԻՄՆԱՎՈՐՈՒՄ
      «Հայաստանի Հանրապետության կառավարության 2005 թվականի մայիսի 19-ի N 670-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի
1. ԻՐԱՎԱԿԱՆ ԱԿՏԻ ԱՆՀՐԱԺԵՇՏՈՒԹՅՈՒՆԸ  

Հայաստանի Հանրապետության կառավարության 2005 թվականի մայիսի 19-ի  N 670-Ն որոշման մեջ լրացում կատարելու մասին» որոշմամբ թույլատրվում է «Թափոնների ուսումնասիրության կենտրոն» պետական ոչ առևտրային կազմակերպությանը /այսուհետ՝ ՊՈԱԿ/ որպես ձեռնարկատիրական գործունեության տեսակ իրականացնել իրավաբանական անձանց  և անհատ ձեռնարկատերերի կողմից ներկայացվող թափոնների անձնագրերի կազմման վերաբերյալ խորհրդատվության տրամադրում, լաբորատոր հետազոտությունների և անալիզների իրականացում և թափոնների գոյացման նորմատիվների և դրանց տեղադրման սահմանաքանակների նախագծերի մշակման վերաբերյալ տեղեկատվության և խորհրդատվության տրամադրում: Որոշման ընդունումն անհրաժեշտ է  ՊՈԱԿ-ի գործունեությունը ավելի արդյունավետ դարձնելու համար: Հանրապետությունում թունաքիմիկատներով աղտոտվածության ներկայիս առավել մեծ ծավալների անալիտիկ հետազոտությունների իրականացումը անհնար է ֆինանսների բացակայության պատճառով, ուստի անալիտիկ լաբորատորիայի ստեղծումը ՊՈԱԿ-ի կազմում և ՊՈԱԿ-ին լաբորատոր հետազոտությունները ձեռնարկատիրական հիմունքներով իրականացնելու իրավասություն վերապահելը կապահովի  վտանգավոր թափոնների վերաբերյալ ճշգրտված տվյալների ստացման և լաբորատորիայի կարողությունների պահպանման ու անալիտիկ հետազոտությունների իրականացման համար պահանջվող ծախսերը
2. ԸՆԹԱՑԻԿ ԻՐԱՎԻՃԱԿԸ ԵՎ  ԽՆԴԻՐՆԵՐԸ
1) Հայաստանի Հանրապետության կառավարության 2006 թվականի հունվարի 19-ի «Թափոնների անձնագրավորման կարգը սահմանելու մասին» N 47-Ն որոշման համաձայն թափոններ արտադրող իրավաբանական անձինք և անհատ ձեռնարկատերերը կազմում են թափոնի անձնագիր, որը թափոնի տեսակը և վտանգավորության դասը հավաստող փաստաթուղթ է և տեղեկություններ է պարունակում դրա կազմի վերաբերյալ: Անձնագիրը հավաստի լրացնելու համար ոլորտին վերաբերող մասնագիտական անհրաժեշտ գիտելիքներ ու հմտություններ է պահանջում, ըստ այդմ՝ առկա է խնդրին մասնագիտական մոտեցում և աջակցություն ցուցաբերելու անհրաժեշտություն:

2) Հանրապետությունում թունաքիմիկատներով աղտոտվածության ներկայիս առավել մեծ ծավալների անալիտիկ հետազոտությունների իրականացումը ոչ ձեռնարկատիրական եղանակով անհնար է ֆինանսների բացակայության պատճառով: 

3) Համաձայն «Թափոնների մասին» Հայաստանի Հանրապետության օրենքի 12-րդ հոդվածի և Հայաստանի Հանրապետության կառավարության  «Թափոնների գոյացման նորմատիվների և դրանց տեղադրման սահմանաքանակների նախագծերի հաստատման կարգը սահմանելու մասին» 2005 թվականի դեկտեմբերի 9-ի N 2291-Ն որոշման` վտանգավոր թափոններ գոյացնող իրավաբանական անձինք և  անհատ ձեռնարկատերերը կազմում են  թափոնների գոյացման նորմատիվների և դրանց տեղադրման սահմանաքանակների նախագծեր, որոնք մշակվում են` հաշվի առնելով գոյացող թափոնների ֆիզիկաքիմիական կազմը, քանակը, տեսակը, վտանգավորության աստիճանը (դասը), տեղադրման օբյեկտը և դրա զբաղեցրած մակերեսը (ծավալը), ինչպես նաև շրջակա միջավայրի վրա թափոնների վնասակար ազդեցության սահմանային թույլատրելի նորմատիվները: Այս փաստաթղթի մշակումը  պահանջում է անհրաժեշտ մասնագիտական գիտելիքներ:   

3.   ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
1) Ապահովել թափոններ արտադրող իրավաբանական անձանց և անհատ ձեռնարկատերերի կողմից՝ վտանգավոր թափոնների տեսակի, քանակի, վտանգավորության աստիճանի, դրանց կազմի և ռեսուրսային ու հումքային հիմնական հատկությունների վերաբերյալ հավաստի տվյալների ստացումը: 

2) Քիմիական նյութերի,  այդ թվում՝ ԿՕԱ-ների (քլորօրգանական պեստիցիդներ, պոլիքլորացված բիֆենիլներ) մնացորդային քանակների մոնիտորինգին  շրջակա միջավայրի օբյեկտներում (օդ, հող, մակերևույթային ջրեր)՝ մարդու առողջության և շրջակա միջավայրի վրա դրանց հնարավոր անբարենպաստ ազդեցության կանխարգելումը:

3) Ապահովել թափոններ արտադրող իրավաբանական անձանց և անհատ ձեռնարկատերերի կողմից՝ գոյացող վտանգավոր թափոնների տեսակի, քանակի, վտանգավորության աստիճանի, դրանց կազմի, տեղադրման օբյեկտի ու դրա զբաղեցրած մակերեսի (ծավալի), ինչպես նաև շրջակա միջավայրի վրա թափոնների վնասակար ազդեցության սահմանային թույլատրելի նորմատիվների մասին հավաստի տեղեկությունների ստացումը:

4.ԿԱՐԳԱՎՈՐՄԱՆ ՆՊԱՏԱԿԸ  ԵՎ  ԲՆՈՒՅԹԸ
 «Թափոնների ուսումնասիրության կենտրոն» պետական ոչ առևտրային կազմակերպությանը ձեռնարկատիրական գործունեության նոր տեսակներով զբաղվելու իրավասություն վերապահելու միջոցով նպաստել՝
 1) թափոնի անձնագրի կազմման վերաբերյալ խորհրդատվության աշխատանքների բարելավման միջոցով թափոններ արտադրող իրավաբանական անձանց և անհատ ձեռնարկատերերի կողմից՝ վտանգավոր թափոնների տեսակի, քանակի, վտանգավորության աստիճանի, դրանց կազմի և ռեսուրսային ու հումքային հիմնական հատկությունների վերաբերյալ հավաստի տվյալներ ներկայացնելուն. 

2) լաբորատոր հետազոտությունների և անալիզների անհրաժեշտ ծավալներով իրականացման միջոցով քիմիական նյութերի  այդ թվում ԿՕԱ-ների (քլորօրգանական    պեստիցիդներ,   պոլիքլորացված   բիֆենիլներ)    մնացորդային 

քանակների մոնիտորինգին  շրջակա միջավայրի օբյեկտներում (օդ, հող, մակերևույթային ջրեր)՝ մարդու առողջության և շրջակա միջավայրի վրա դրանց հնարավոր անբարենպաստ ազդեցության կանխարգելման բարելավմանը,

3) թափոնների գոյացման նորմատիվների և դրանց տեղադրման սահմանաքանակների նախագծերի մշակման հարցում մասնագիտական խորհրդատվության միջոցով թափոններ արտադրող իրավաբանական անձանց և անհատ ձեռնարկատերերի կողմից՝  գոյացող վտանգավոր թափոնների տեսակի, քանակի, վտանգավորության աստիճանի, դրանց կազմի, տեղադրման օբյեկտի ու դրա զբաղեցրած մակերեսի (ծավալի), ինչպես նաև շրջակա միջավայրի վրա թափոնների վնասակար ազդեցության սահմանային թույլատրելի նորմատիվների մասին հավաստի տեղեկությունների տրամադրմանը:

 5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Որոշման նախագիծը մշակվել է նախարարության աշխատակազմի համապատասխան բնագավառի մասնագետների կողմից, որին իրենց մասնակցությունն են բերել նաև բնագավառին առնչվող կամ գործունեություն իրականացնող այլ կառույցների առանձին ներկայացուցիչներ:

6. ԱԿՆԿԱԼՎՈՂ ԱՐԴՅՈՒՆՔԸ 
Որոշման ընդունմամբ  ձեռնարկատիրական գործունեության նոր տեսակներով զբաղվելու իրավասություն վերապահելու միջոցով բարելավել «Թափոնների ուսումնասիրության կենտրոն» պետական ոչ առևտրային կազմակերպության գործունեությունը՝ ձեռնարկատիրական հիմունքներով ապահովել վտանգավոր թափոնների վերաբերյալ ճշգրտված տվյալների ստացման և անալիտիկ հետազոտությունների իրականացման համար պահանջվող ծախսերը:

ՏԵՂԵԿԱՆՔ

իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում  ծախսերի կամ եկամուտների էական ավելացումների կամ նվազեցումների մասին 

      «Հայաստանի Հանրապետության կառավարության 2005 թվականի մայիսի 19-ի N 670-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում:

ՏԵՂԵԿԱՆՔ
նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

          «Հայաստանի Հանրապետության կառավարության 2005 թվականի մայիսի 19-ի N 670-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունումն իրավական այլ ակտերում փոփոխություններ և լրացումներ կատարելու անհրաժեշտություն չի առաջացնում:
